
KRUSADA FRANSCHEBLOEMWEG/MAHAAIWEG TA SERA PA UN LUNA

Willemstad – Minister Suzy Camelia­Römer i Obra Públiko ta anunsiá ku e krusada 
Franschebloem­Mahaaiweg ta será pa mantenshon durante di un luna, for di 22 di yüli 
próksimo.  Ta mehorá e estado aktual di e infrastruktura di e kaya, den konekshon ku e 
proyekto den kual ta drecha Mahaai kompletu. E krusada di Franschebloem­ i Mahaaiweg ta
kompletamente será pa tráfiko, ku eksepshon di tráfiko di habitantenan i komersiantenan.

Den e fase aktual di e trabounan den Mahaai, ta drecha Mahaaiweg kompletu pa fasilitá e 
tráfiko den dos direkshon riba Franschebloemweg. Tin mas kaminda ku tin opstrukshon di 
tráfiko den Mahaai, debí ku ta probechá pa hasi mas tantu di e trabounan promé ku skol 
kuminsá dia 11 di ougùstùs próksimo. Obra Públiko i e kontratista Aliansa Civil & 
Roadworks B.V. ta pidi habitantenan i públiko ku ta hasi uzo di e kamindanan den Mahaai, 
pa tene kuenta ku e trabounan i sigui instrukshonnan riba e bòrchinan di informashon.

